
338 நினைவுக் குமிழிகள்-;
ஒதுங்கி நின்றேன். செட்டியார் நீராடி முடித்த பிறகு என்னைக் கீழ்ப்பார்வையால் கண்டு கொண்டார். கான, தவர் போல் சென்று அரை மணி நேரத்தில் பூசையை முடித்துக்கொண்டு வீட்டின் உள்முகப்பில் அமர்ந்து கொண்டு வேலையாளிடம் பேராசிரியர் ரெட்டியார் காத்துக்கொண்டிருக்கின்றார்; உள்ளே வரச்சொல்: என்று சொல்லியனுப்பினார். நானும் உள்ளே சென்று வணக்கம் தெரிவித்து நின்றேன்; அமருமாறு பணித்தார்; அமர்ந்தேன். செட்டி வீட்டில் மேசை நாற்காலி முதலியவை இராது. நல்ல விரிப்பு போடப் பெற்றிருக்கும் உள்கட்டிலும் வெளிக்கட்டிலும். உள்கட்டில்தான் நாங்கள் உட்கார்ந்தோம். சமையல்காரனிடம் இரண்டு தட்டுகள் கொணர்க' என்று சொல்ல, அவனும் இரண்டு தட்டுகள் கொணர்ந்து வைத்தான். நான் சிற்றுண்டியை முடித்துதான் வந்ததாகச் சொன்னேன். பத்துத் துல் தொலைவு வந்தபிறகு அது வயிற்றில் இராது. இங்கும் கொள்ளலாம்' என்றார்.
விருந்தோம்பலுக்குப் பேர் போனவர்கள் நகரத்தார். பெருமக்கள். தாளாளர் செட்டியார் அவர்கள் சிற்றுண்டி விருந்தில் மிக நன்றாகக் கவனித்தார்கள். பேசிக் கொண்டே சிற்றுண்டி, காஃபி கொண்டேன். பேச்சு வாக்கில் 'ரெட்டியார், உங்களுக்குக் கல்லூரி வளாகத்தில் மூன்று விரோதிகள் உள்ளனர்’ என்றார். எனக்குத் துரக்கிவாரிப் போட்டது, இந்த அளவுக்குக் கூர்ந்து கவனித்து என்னைக் காக்கும் நிர்வாகத்தின்கீழ், தங்கள் சீரிய தலைமையின்கீழ்ப் பணியாற்றுவது என் தவப் பயன்' என்றேன். தாங்கள் மாவட்ட வாரியத் தலைவ ராக இருந்தபோதும், இந்தியன் வங்கியின் இயக்குநராக இருந்தபோதும் தாங்கள் தக்கவிர்கட்கு ஆற்றிய தொண்டைப்பற்றி நிறையக் கேள்வியுற்றிருக்கின்றேன்’ என்று மேலும் கூறி ' அத்தகைய உயர் பண்பை இப் போது தங்களிடம் நேரில் காண்கின்றேன்' என்றேன்.

		 இப்பக்கம் கடைசியாக 9 ஆகத்து 2018, 11:23 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

